
Salon Elaine’s, Llanrug 

 

Yn wahanol i'r arfer cynhaliwyd ein cyfarfod fis Ionawr yn Salon Elaine yn 

Llanrug. Croesawodd y llywydd, Mair Price nifer dda iawn o'n haelodau a 

drodd allan ar noson aeafol.  

Derbyniwyd croeso gwresog i ni gan Gemma, Elaine a staff y salon, a 

chafwyd ychydig o hanes o sut cychwynodd y busnes bedwar deg pump o 

flynyddoedd yn ol gan Gemma.  Cawsom wedyn grwydro o ystafell i ystafell 

yn y salon moethus a chyfarfod a thrin problemau gyda'r arbenigwyr ym 

maes harddwch a thrin gwallt.  

 Mwynhaodd Anne Elis gael coluro ei hwyneb.  Yn ystod y noson cawsom 

wledd yn y lluniaeth oedd wedi ei drefnu ar ein cyfer.  Nora enillodd y raffl 

oedd wedi ei roi gan Gemma.  Anne Elis gynigiodd air o ddiolch am noson 

bleserus dros ben.   

Darllenodd Mair lythyr a dderbyniwyd gan Gwyneth Williams, Llain yr Ardd yn 

diolch am gefnogaeth a charedigrwydd yr aelodau  tuag atynt fel teulu yn 

dilyn damwain Gwion Dafydd,ei hwyr.  Llongyfarchwyd Margaret Druce ar 

ddod yn nain i Enlli - ei hwyres gyntaf.  Cydymdeimlwyd gyda Jen yn ei 

phrofedigaeth  o golli ei thad yng nghyfraith.   

Cynigiodd chwe aelod ffurfio tim ar gyfer y Bowlio Deg ym mharc Glasfryn.  

Soniwyd am ginio'r Llywydd Cenedlaethol ar Ebrill 18fed yng Ngwesty'r 

Fictoria, Llanberis. Cysylltwch gyda Rita i gael y manylion llawn. 

Gan fod y gangen yn dathlu ei phenblwydd yn 40ain eleni, gofynir yn 

garedig i aelodau presenol a chyn aelodau chwilio am luniau ac atgofion  y 

gangen a'u rhoi i Rita neu aelodau o'r pwyllgor.  

Bydd ein cyfarfod nesaf ar 11eg o Chwefror yn Festri'r Cysegr am 7.30 pan 

ddisgwyliwn Mr.John Grisdale i son am Dim Achub Mynydd Llanberis.  


